
Abstract: The article describes the emergence of a fairy tale and what is 

called a fairy tale, opinions about the emergence of a fairy tale, figurativeness in 

fairy tales, facts in fairy tales are based on certain historical facts, the fairy tale of 

each nation reflects the history of that nation, spiritual that it is an important 

source in studying the cultural lifestyle, customs, climate and natural conditions 

of the place of residence, and the components of fairy-tale books, the role of 

illustration is highlighted. 

Keywords: fairy tales, legends, traditional customs, mythological outlook, 

fantastic, socio-aesthetic, figurative, magical tales, popularity and viability, 

illustration. 

Ertaklarning paydo bo‘lishida qadimiy urf-odat, marosimlar va afsonalar hal 

qiluvchi rol o‘ynagan. Ertaklarning mustaqil janr sifatida qaror topishi olam 

haqidagi ibtidoiy tushunchalar xayoliy shaklda ifodalangan davrlardan 

boshlangan. Chunki bu davrlarda aniq voqea va hodisalar, urug‘ va qabilalar 

turmushi bilan bog‘liq miflar(afsonalar), an’anaviy urf-odatlar o‘z kuchi va 

maishiy vazifasini yo‘qotib, kishilar ongida g‘aroyib narsa bo‘lib anglashila 

boshlagan edi. Ertak motivlarining dastlabki namunalari ta’limiy-didaktik 

xarakterda bo‘lib, keyinchalik ijtimoiy maishiy mohiyat kasb etgan. Hayot 

haqiqati bilan bog‘liq bo‘lib, xayoliy va hayotiy uydirmalar asosiga qurilgan, 

didaktik g‘oya tashuvchi og‘zaki hikoyalar ertak deyiladi.1  

 Ertaklarning-paydo bo‘lishi haqida ba’zi bir mulohazalar. Ertak xalq 

og‘zaki badiiy ijodining eng qadimiy, ommaviy, hajman yirik, katta-yu kichiklar 

uchun baravar qiziqarli bo‘lgan janrdir. Ular juda uzoq o‘tmishda ibtidoiy 

ajdodlarimizning mifologik dunyoqarashi, qadimiy urf-odatlari, marosimlari 

asosida paydo bo‘lgan. Ertaklarda, odatda, xalqning maishiy turmushi va eng 

olijanob insoniy fazilatlari haqidagi orzu-o‘ylari xayoliy va hayotiy uydirmalar 

                                                 
1 Imomov K. O‘zbek xalq ertaklari \ O‘zbek folklorining epik janrlari. –T.: Fan, 1981. –B.62-

69. 

vositasida bayon etiladi. Ertaklar janr sifatida uzoq muddatli shakllanish 

jarayonini kechirgan. Ular ibtidoiy odamlarning turmushdagi biror voqeani 

oddiygina hikoya qilishlari asosida yuzaga kelgan. Davrlar o‘tishi bilan hikoya 

qilish ham takomillashib borgan. Asta-sekin shu xildagi ertaklarda turmush 

tajribasini omuxtalashtira borish, u yoxud bu xildagi qusur va kamchiliklardan 

kulish ertakdagi obrazlarga majoziylik (allegorik) xususiyatni baxsh etdi. 

Natijada hayvonlarga oid ertaklar tarkibida majoziy namunalar yuzaga kela 

boshladi. Feodal munosabatlar tarkib topib, unda ijtimoiy jarayon takomillasha 

borgach, ertaklarda ham shu ijtimoiy munosabatlarni ifodalash tamoyili 

chuqurlasha bordi, natijada hayotiy uydirmalar asosidagi maishiy ertaklar paydo 

bo‘la boshladi. Shu zaylda ertaklar ijtimoiy-estetik hodisa sifatida xalq epik 

ijodiyotida mustahkam qaror topadi. Ertaklarda xayoliy uydirmalar asosiy o‘rinni 

egallaydi. Ular o‘ziga xos qurilishi bilan ham ajralib turadi. Ertak kirish qismi, 

voqealar rivoji, tugallanmadan tashkil topadi. Ba’zi ertaklar “Bir bor ekan, bir 

yo‘q ekan, bir podshoh (yoki cho‘pon) bo‘lgan ekan”, “Sizga bog‘ bo‘lsin, bizga 

hayot” kabi qisqagina boshlamalar bilan boshlansa, ba’zi boshlamalar ancha uzun 

bo‘ladi.  

 Aksariyat ertaklarda an’anaviy tarzda ertak qahramonlari yor izlab o‘zga 

olamga, o‘zga makon va yurtlarga safar qiladilar. Epik qahramon muayyan shartni 

bajarish, ma’lum yetishmovchilikni bartaraf etish, tushida ko‘rgan yoki xabarini 

eshitgan parini izlab topish maqsadida safarga chiqqanida ko‘pincha o‘z yorini 

o‘zga yurtdan topadi. Bu motivning muayyan tarixiy asoslari mavjud. Professor 

X.Egamovning yozishicha, “ertaklarda eng ko‘p tasvirlangan nikoh formalaridan 

biri ekzogamiya bo‘lib hisoblanadi. Ona urug‘i davrida urug‘ a’zolari bir-biri 

bilan qarindosh hisoblanib, urug‘ ichida o‘zaro uylanishga ruxsat etilmagan. 

Ularning xotin-qizlari boshqa urug‘ erkaklari bilan nikohdan o‘tganlar... 

Ekzogamiyaning ta’siri tufayli bo‘lsa kerak, xalq og‘zaki ijodi, jumladan 

ertaklarda qahramon ko‘pincha urug‘dan tashqaridan, uzoqroq yurtdan yor izlab 

ketadi. Tushida ko‘rgan yoki rasmini ko‘rgan, birovdan eshitgan qizni qidirib, 

safarga otlanadi.  

 Ertakning o‘ziga xos xususiyati voqeabandlik, biror voqeani mukammal 

hikoya qilish tarzida ko‘zga tashlanadi. Ertaklar voqelikni hayotiy va xayoliy 

uydirmalar vositasida kishilarda badiiy zavq uyg‘otadigan shaklda aks ettirish 

bilan xarakterlanadi. Ertaklarning xarakterli xususiyati shundaki, ularda 

fantaziyaga keng o‘rin beriladi, mubolag‘a illyustratsiya kabi tasviriy vositalardan 

foydalaniladi. E’tibor bersangiz, ertaklarda ijobiy qahramon albatta yovuzlik, 

adolatsizlik, zulm ustidan g‘alaba qozonadi, yaxshilik tantana qiladi. Chunki ertak 

qahramonlari xalq orzu-umidlarini, manfaatini ifodalaydilar. Ertak uchun ham 

xalq og‘zaki ijodiga xos barcha sifatlar: og‘zakilik, jamoaviylik, an’anaviylik, 

anonimlik, versiya va variantlilik xosdir.  

 Har bir xalqning ertagi o‘sha xalq tarixini, ma’naviy-madaniy turmush 

tarzini, ichki dunyosini, imon-e’tiqodini boshqa qardosh el-u elatlar bilan ijtimoiy 

munosabatlarini, urf-odatlarini, yashash joyining iqlimi va tabiiy shart-

sharoitlarini o‘rganishda muhim manba vazifasini o‘taydi. Ertaklar o‘z janriy 

tabiatiga xos badiiy-kompozitsion qurilishga ega. Ular bir xil badiiy shakliy 

qoliplar doirasida yaratiladi va ijro etiladi. Kirish, boshlama, tugun, epik 

sarguzasht va tugallama ertak kompozitsion qurilmasining asosini tashkil etadi. 

Ertaklarning an’anaviy kirish bilan boshlanishi jahondagi barcha xalqlar 

ertakchiligi uchun mushtarak xususiyat hisoblanadi. An’anaviy kirishning 

vazifasi tinglovchilar e’tiborini bir nuqtaga jalb etish, ertak tinglashga 

hozirlashdir.  

 Sehrli ertaklar boshlamalarida aksaran qahramonlar nomi sir saqlanadi, 

laqabigina izohlanadi: “Uch og'ayni bor ekan. To‘ng‘ichining oti - Yulduz sanar, 

o‘rtanchasining oti - Daryo bog‘lar, kenjasining oti - Qilich qora ekan”. Sehrli - 

fantastik ertaklarda esa tugun xayoliy uydirmalar shaklida namoyon bo‘ladi. Bu 

tipdagi tugun ertakda xayoliy fon yaratadi. Sehrli-fantastik ertaklardagi tugun 

mazmun-mohiyatiga ko‘ra ikki yo‘nalishga ega: Birinchisi - oilaviy shart-sharoit 

bilan bog'liq holda yuzaga keladi. Bunda o‘gaylik motivi hal qiluvchi rol 

o‘ynaydi: “Yoriltosh”, “Opa-uka”, “Opa-singil”, “Oltin beshik”, “Shokir va 

Shakar”, “Zumrad bilan Qimmat” ertaklari tuguni shunday xarakterga ega. 

Chunonchi, “Zumrad bilan Qimmat” ertagi tuguniga e’tibor qilaylik: “Bir kuni 

kampir Zumradni yomonlab cholga do‘q uribdi. Qizing beodob, ishyoqmas, uni 

haydab yubor, bo‘lmasa, sen bilan bir nafas ham birga turmayman”. Ikkinchisi - 

sirli yoki dahshatli ko‘ringan tabiat kuchlari bilan bog‘liq holda tugun yuzaga 

keladi. Satirik va hayvonlar haqidagi ertaklarda ham tugun hayotiy - real bo‘ladi 

va tanqidiy vazifani ado etadi. Chunonchi, satirik ertakda: “Podshoning o‘g'li 

ko‘ngli tusagan narsani qilib, aqlsiz o‘sibdi”.  

Illyustratsiya bolalar uchun kitobning eng muhim elementi bo'lib xizmat 

qiladi, bu uning badiiy qiymati, hissiy ta'sir darajasi, undan o'quvchining estetik 

tarbiyasi jarayonida foydalanish imkoniyatini aniqlaydi. Rasm bolalarning 

bilimlarini oshirish, axloqiy qadriyatlar, estetik g’oyalarni rivojlantirish va badiiy 

asarlarni idrokini chuqurlashtirishga yordam beradi. Maktabgacha yoshdagi 

bolalar kitobni illyustratsiyasiga qarab tanlaydilar. Bundan tashqari 

illyustratsiyalar bolalar tomonidan ertak va badiiy asar matnini o’zlashtirishga, 

ertak va badiiy asarning mavzusi, g‘oyasi, obrazlari haqida tasavvurlarini 

shakllantirishga yordam beradi. Bolalarni ertak va badiiy kitoblarni o’qish uchun 

qiziqtiruvchi va rag’batlantiruvchi omil bu illyustratsiylardir. Tasviriy san'atning 

o‘ziga xos turi sifatida kitob illyustratsiyasi dunyoni hissiy idrokini shakllanishiga 

katta ta'sir ko'rsatadi, bolada estetik sezgirlikni rivojlantiradi.2 

Illyustratsiya – kuchli ta’sir vositasidir. U badiiy asarni ham boyitishi ham 

qashshoqlashtirishi mumkin. Bu illyustratorning mahoratidan balki, bayon 

                                                 
2 Sarvar Tursunmurotovich Sobirov. “Modern Traditions of Working with Illustrations to 

Fiction (Based on Educational Cluster)”.International Journal of Multicultural and 

Multireligious Understanding. http://ijmmu.comeditor@ijmmu.com ISSN. 2364-5369. 

Volume 9, Issue 6 June, 2022. 

http://ijmmu.comeditor@ijmmu.com

qilingan tafsilotlarga munosabati, voqealarning qay darajada o'zlashtirgani va 

uning dunyoqarashiga bog'liq. Demak, chiroyli bezakning yechimini grafik 

rassomning mahoratigina emas, balki uning asarni o'qib qay darajada 

tushunganligi ham hal qiladi. Illyustratsiyalarda har doim rassomning syujetga, 

qahramonlarga, ularning taqdiri va xarakatlariga individual munosabati aks etadi.3 

 Ertak kitoblari - bayon qismi va shu bayon asosida chizilgan 

illyustratsiyalardan iborat bo‘ladi. Ertak kitobining bayonida - sujet voqealarining 

rivojini ta’minlovchi asosiy ziddiyatlar aytilsa, illyustratsiyada aytilgan 

fikrlarning tasviri ishlanadi. Ertaklarning oxirida tugallama keladi, ular ertakning 

yakuniy qismini ta’riflaydi va hamisha optimistik ruhdagi intiho sifatida xalqning 

yengilmas ruhi va qudratini namoyish etadi. Qadimgi zamonlardan og‘izdan-

og‘izga o‘tib kelayotgan ertaklar zamonning o‘zgarishi natijasida ro‘y bergan 

yangiliklarni ham o‘ziga singdirib boradi. Xalq og‘zaki ijodini o‘rganuvchi 

olimlarning ta’kidlashlaricha, dunyodagi hamma xalqlarda keng tarqalgan janr 

ertakdir. Sehrli ertaklarning yaratilishida umumiy o‘xshashlik yana ham 

kuchliroq seziladi. Ertaklarning bu turi qadimdan yaratilganligidan, turli xalqlar 

maishiy hayotida o‘xshashliklarning ko‘pligidan darak beradi. Ammo bu degan 

so‘z ertaklarda milliylik aks etmaydi, degan xulosaga olib kelmaydi. Chunki 

ertaklar mavzuidagi qahramonlar ismlarida, muammolarida, maishiy 

masalalarning ifodasida, tabiat tasvirida, voqealar bayonida, kasb - hunarlar 

ta’rifida milliy til, milliy ruh alohida aks etadi va bularning barchasi 

illyustratsiyalarda o‘z aksini topishi kerak. Xalq ertaklarining ommaviyligi va 

yashovchanligini ham asosan ularning ana shu xususiyatlari bilan izohlash 

mumkin.  

FOYDALANGAN ADABIYOTLAR RO‘YXATI: 

                                                 
3 Sobirov S.T. “IMPORTANCE OF ILLUSTRATIONS FOR PERCEPTION OF 

CONTENT OF THE BOOK”. European Journal of Research and Reflection in Educational 

